
ПАРАДАК ЗАПАЎНЕННЯ БЛАНКА АДКАЗАЎ 

Інфармацыя ў бланк адказаў запісваецца толькі ў спецыяльна вызначаныя палі 

чорным чарнілам (гелевай або капілярнай ручкай). Кожнае поле запаўняецца пачынаючы 

з першай клеткі. Клеткі поля, якія засталіся, не запаўняюцца. Лічбы і літары пішуцца                       

ў адпаведнасці з узорамі напісання сімвалаў, размешчанымі ў верхняй частцы бланка адказаў 

(рыс. 1) або ў інструкцыі да экзаменацыйнай (тэставай) работы. Выпадковыя паметкі 

недапушчальныя. 

 

 
Рыс. 1 

 

Бланк адказаў складаецца з вобласці рэгістрацыі і вобласці адказаў. У вобласці 

рэгістрацыі (рыс. 2) размешчаны: 

 
 

 
Рыс. 2 

 

 палі, якія запаўняюцца ўдзельнікам цэнтралізаванага экзамену (далей – ЦЭ) або 

цэнтралізаванага тэсціравання (далей – ЦТ) па ўказанні педагагічнага работніка / адказнага 

арганізатара ў аўдыторыі (табл. 1, 2): 

 

Табліца 1 

Код пункта тэсціравання: указваецца код пункта правядзення 

ЦЭ/ЦТ у адпаведнасці з кадзіроўкай РІКВ 
Напрыклад: 101 (БНТУ) 

Корпус: указваецца нумар корпуса пункта правядзення ЦЭ/ЦТ,                   

у якім удзельнік ЦЭ/ЦТ праходзіць ЦЭ/ЦТ 
Напрыклад: 1 

Нумар аўдыторыі: указваецца нумар аўдыторыі пункта 

правядзення ЦЭ/ЦТ, у якой удзельнік ЦЭ/ЦТ праходзіць ЦЭ/ЦТ 
Напрыклад: 45 



Табліца 2 

Прадмет 
Код 

прадмета 

Скарочаная назва 
прадмета на 
рускай мове 

Скарочаная назва 
прадмета на 

беларускай мове 

Руская мова 01 РУС – 

Беларуская мова 02 – БЕЛ 

Фізіка 03 ФИЗ ФIЗ 

Матэматыка 04 МАТ МАТ 

Хімія 05 ХИМ ХIМ 

Біялогія 06 БИО БIЯ 

Англійская мова 07 АНГ АНГ 

Нямецкая мова 08 НЕМ НЯМ 

Іспанская мова 09 ИСП ICП 

Французская мова 10 ФРА ФРА 

Гісторыя Беларусі 

ў кантэксце сусветнай 

гісторыі 

11 ИБВ ГБC 

Грамадазнаўства 12 ОБЩ ГРА 

Геаграфія 13 ГЕО ГЕА 

Кітайская мова 14 КИТ КІТ 

 

 палі, якія запаўняюцца ўдзельнікам ЦЭ/ЦТ самастойна (табл. 3): 

 

Табліца 3 

Прозвішча, 

імя, 

імя па бацьку 

Указваецца інфармацыя з дакумента, які сведчыць асобу (пашпарт, або 

ідэнтыфікацыйная картка грамадзяніна Рэспублікі Беларусь (ID-картка), 

або пасведчанне на жыхарства ў Рэспубліцы Беларусь, або пасведчанне 

бежанца), ці даведкі, якая выдаецца ў выпадку страты (крадзяжу) 

дакумента, які сведчыць асобу 

Ідэнтыфікацыйны 

нумар 

Указваецца ідэнтыфікацыйны нумар, а пры адсутнасці 

ідэнтыфікацыйнага нумара – даныя дакумента, які сведчыць асобу 

ўдзельніка ЦЭ/ЦТ (серыя (пры яе наяўнасці), нумар) 

Дата тэсціравання Указваецца дата правядзення ЦЭ/ЦТ 

Подпіс 

Удзельнік ЦЭ/ЦТ ставіць свой подпіс, пераканаўшыся ў адпаведнасці 

нумара варыянта бланка адказаў нумару варыянта экзаменацыйнай 

(тэставай) работы. Подпіс удзельніка ЦЭ/ЦТ на бланку адказаў не 

павінен выходзіць за рамкі абмежавальнай лініі 

 

Прозвішча, уласнае імя, імя па бацьку (калі такое ёсць) удзельніка ЦЭ/ЦТ, якія 

з’яўляюцца двайнымі, маюць састаўныя часткі або службовыя словы, запісваюцца                               

ў дакладнай адпаведнасці з запісам у дакуменце, які сведчыць асобу. 

Вобласць рэгістрацыі бланка адказаў запаўняецца удзельнікам ЦЭ/ЦТ на той 

дзяржаўнай мове, на якой пададзена заява пры яго рэгістрацыі. 

Вобласць адказаў складаецца з часткі А і часткі В. 

Вобласць адказаў часткі А ўключае два палі. 

Поле I (рыс. 3) – гарызантальны рад нумароў экзаменацыйных (тэставых) заданняў, пад 

кожным з якіх размешчаны вертыкальны слупок з пяці клетак для абазначэння выбранага 

адказу меткай. 

 



 
Рыс. 3 

Узор меткі (×) прыведзены ў бланку адказаў. Лінія меткі не павінна быць тоўстай. Калі 

ручка пакідае занадта тоўстую лінію, замест меткі трэба правесці толькі адну лінію (па 

дыяганалі клеткі):  або . Забараняецца выпраўляць метку графічным спосабам 

(заштрыхоўваць) або замазваць карэктавальнай вадкасцю. 
Пры ўнясенні адказу удзельнік ЦЭ/ЦТ пад нумарам экзаменацыйнага (тэставага) 

задання павінен паставіць метку ў той клетцы, нумар якой адпавядае нумару выбранага ім 

варыянта адказу. 

Поле II (рыс. 4) – для адмены памылковых метак (частка А). 

 
Рыс. 4 

У адным экзаменацыйным (тэставым) заданні можна адмяніць некалькі памылковых 

метак. Усяго можна адмяніць не больш за шэсць памылковых метак. Для адмены 

памылковага варыянта адказу і ўказання правільнага неабходна: 

 указаць нумар экзаменацыйнага (тэставага) задання (гл. рыс. 4, зноска 1) і нумар 

памылкова выбранага варыянта адказу (гл. рыс. 4, зноска 2); 

 паставіць метку ў патрэбнай клетцы слупка экзаменацыйнага (тэставага) задання 

(гл. рыс. 3). 

Адмене падлягаюць усе выпадковыя меткі (прочыркі, кропкі). 

Вобласць адказаў часткі В уключае два палі. 

Поле I (рыс. 5) – для запісу кароткіх адказаў на заданні без выбару адказу. 

 
Рыс. 5 

Адказы на заданні часткі В неабходна запісваць справа ад нумара задання. Адказ                       

у гэтай частцы даецца ў адпаведнасці з умовай экзаменацыйнага (тэставага) задання (слова, 



словазлучэнне, спалучэнне літар і лічбаў, лічбаў або цэлы лік). Кожная лічба, літара або знак 

мінус (калі лік адмоўны) запісваюцца ў асобную клетку. 

Адказ, які складаецца з некалькіх слоў, запісваецца разам, без злучка, прабелу або 

іншага раздзяляльнага знака. Калі ў такім адказе літар будзе больш, чым клетак у полі 

адказу, то другую частку слова трэба пісаць больш сцісла (не прытрымліваючыся пападання 

літар у клеткі). Слова трэба пісаць поўнасцю. 

Адказ (слова або словазлучэнне) даецца на мове і ў форме (род, лік, склон), якія 

вызначаюцца ўмовай экзаменацыйнага (тэставага) задання. Адказ, у якім удзельнік ЦЭ/ЦТ 

дапусціў арфаграфічныя памылкі, не залічваецца як правільны. 

Лікавы адказ у выглядзе дробу акругляецца да цэлага ліку па правілах матэматычнага 

акруглення. 

Недапушчальна запісваць адказ у выглядзе матэматычнай формулы ці выразу, указваць 

назвы адзінак вымярэння (градусы, працэнты, метры, тоны), даваць слоўныя загалоўкі або 

каментарыі да ліку. 

Поле II (рыс. 6) – для замены памылковых адказаў на заданні (частка В). 

 

 
Рыс. 6 

Замяніць можна не больш за чатыры памылковыя адказы. Для замены памылковага                       

і запісу правільнага адказу неабходна: 

 указаць нумар экзаменацыйнага (тэставага) задання, на якое быў дадзены 

памылковы адказ (гл. рыс. 6, зноска 1); 

 запісаць правільны адказ (гл. рыс. 6, зноска 2). 

 

Прэтэнзіі па прычыне невыканання парадку запаўнення бланка адказаў не 

разглядаюцца. 

 

 

 

 


